
Annotatsiya. Ushbu maqolada iqtisodiy anglisizmlarning o‘zbek tilidagi shakllanish jarayoni va unga ta’sir etuvchi
asosiy omillar tahlil qgilinadi. Tilshunoslik va i3qtisod sohalarining kesishgan nuqtasida o‘zaro integratsiyalashuv,
global iqtisodiyot va texnologik taraqqgiyot natijasida paydo bo‘lgan yangi terminlar o‘zbek tiliga qanday kirib
kelayotgani o‘rganiladi. Shuningdek, ommaviy axborot vositalari, internet va xorijiy ta’lim tizimining roli alohida
ko‘rib chiqiladi.

Kalit so‘zlar: iqtisodiy anglisizmlar, til o‘zgarishi, globalizatsiya, zamonaviy iqtisodiy terminologiya, internet,
xorijiy ta’lim.

THE UZBEK LANGUAGE

Annotation. This article analyzes the formation of economic Anglicisms in the Uzbek language and the key factors
influencing this process. It examines how new terms emerging from the intersection of linguistics and economics
are entering Uzbek under the impact of globalization and technological advancement. Special attention is given to
the role of mass media, the internet, and foreign education systems in this lexical integration.

Key words: economic Anglicisms, language change, globalization, modern economic terminology, internet, foreign
education.

Kirish.

Zamonaviy tilshunoslikning muhim yo‘nalishlaridan biri — ijtimoiy-iqtisodiy omillar
ta’sirida til tizimida yuz berayotgan leksik o‘zgarishlarni o‘rganishdir. Ayniqsa, ingliz tilining
global kommunikatsiyadagi ustuvor mavqei iqtisodiy sohadagi termin va tushunchalarning
boshqa tillarga, jumladan o‘zbek tiliga ham ko‘chishiga olib kelmoqda. Iqtisodiy anglisizmlar bu
jarayonning eng faol qatlamini tashkil etib, ular o‘zbek tilining semantik tuzilmasida yangi
gatlam hosil gilmoqda.

O‘zbek tilidagi iqtisodiy anglisizmlarning shakllanishi va uning paydo bo‘lish bo‘lishiga
ta’sir etuvchi omillarni aniqlashdan avval, anglisizm tushunchasiga to‘xtalishni lozim deb
topdik: anglisizm - bu ingliz tilidan boshqa tilga o‘zlashgan, fonetik, morfologik va semantik
jihatdan yangi til tizimiga moslashtirilgan leksik birlik yoki til unsuri hisoblanadi. Ular, odatda,
xalqaro iqtisodiy, siyosiy va madaniy aloqalar, ommaviy axborot vositalari, internet va xorijiy
ta’lim tizimlari orqali tilga kirib keladi. Anglizizmlar til tizimida interferensiya, assimilyatsiya
va adaptatsiya kabi lingvistik jarayonlar natijasida shakllanadi va ko‘pincha zamonaviy
terminologiyaning ajralmas qismiga aylanadi.

Adabiyotlar tahlili va metodologiya.

Iqtisodiy sohada esa anglizizmlar ko‘proq innovatsion tushunchalar, moliyaviy atamalar
va texnologik jarayonlarni ifodalashda qo‘llaniladi. Ularning faol ishlatilishi o‘zbek tilining
leksik dinamikasiga sezilarli ta’sir ko‘rsatib, yangi qatlam - iqtisodiy anglisizmlar

shakllanishiga sabab bo‘lmoqda. Iqtisodiy anglisizmlar - terminlar ko‘rinishida jahonda va
yurtimizda bir qator ilmiy izlanishlar olib borgan tilshunos olimlar mavjud bo‘lib, zero bugungi
shiddat bilan rivojlanayotgan mamlakarning o‘sish tamal toshi aynan iqtisodiyot ekanligi va
uning rivoji uchun tilshoslarning ham sezilarli xissasi zarurligi barchamizga ma’lumdir. Quyida
bir qator salmoqli izlanish olib borgan olimlarni ta’kidlashimiz joizdir: Sh.l. Mustafaqulov [1],
A. Anikina [2], Z. Borotov [3], N. Husanov, Z. Mirahmedova [4], Z. Zoyirov [5], D. Yuldasheva [6],
N.S. Balke [7], L. Barbaglia, S. Consoli, S.T. Manzan va boshqalardir.

Iqtisodiy anglisizm - iqtisodiyotga xos termin yoki frazaning xalqaro iqtisodiy
integratsiya va texnolingvistik interferensiya ta’sirida o‘zbek tiliga o‘zlashib, zamonaviy
igtisodiy kategoriyalarni nomlash va kognitiv modellashtirish funksiyasini bajaruvchi leksik
birlikdir. XX asrning oxiridan boshlab iqtisodiy leksika lingvistik tadqiqotlar markaziga aylana
boshladi. Xususan, iqtisodiy atamalarning o‘zlashtirilishi, semantik moslashuvi va funksional
faolligi anglisizmlarning til tizimida qanday shakllanishini tushunishda muhim nazariy asos
yaratdi. Masalan, O.L. Shaxbazyan iqtisodiy terminlarni terminologik kontinium sifatida tahlil
gilgan bo‘lsa, V.V. Kasyanov ingliz va rus tillaridagi moliyaviy atamalarni qiyoslab,
o‘zlashuvning lingvosemantik mexanizmlarini ochib bergan.

0zbek tilshunosligida O0.S. Ahmedov inglizcha solig-bojxona atamalarining tarjimasi va
lingvistik xususiyatlarini tahlil qilib, iqtisodiy anglisizmlarning o‘zbek tiliga qanday
moslashayotganini ochib bergan. L.M. Mitireva esa iqtisodiy neologizmlarning psixolingvistik
gabul qilinishini o‘rganib, ularning anglisizmlar shaklida qanday idrok etilishini ko‘rsatgan. E.V.
Kinchina esa iqtisodiy terminologiyaning asosiy shakllanish manbai aynan ingliz tili ekanini
asoslagan.

Muhokama va natijalar.

Iqtisodiy anglisizmlarning o‘zbek tilida shakllanishida bir qator omillar mavjud bo'lib,
ta’sir etuvchi omillardan katta qismlarini quyidagilar tashkil etadi:

0 it O’zbekistondagi
onunchili Xorojiy
va rasmiy kompaniyalar va
hujjatlar investorlar

Ijtimoiy
tarmoglar

Iqtisodiy
anglisizmlar

Bozor,
mehnar
bozori

Marketing/

Ragamli
texnologiyal
arvaDLT

Bank reklama
moderniza

tsiyasi

Iqtisodiy anglisizmlarning o‘zbek tilida shakllanish jarayoni lingvistik hodisa sifatida
nafaqat o‘zlashtirish (zaimstvovaniye), balki til tizimining ichki struktura va tashqi
kommunikativ ehtiyojlar orqali dinamik transformatsiyasini ifodalaydi. Yuqorida ko‘rsatilgan
omillar anglisizmlarning kirib kelishida ekstralingvistik determinatsiyalovchi kuchlar rolini
o‘ynaydi. Aynigsa, ularning semantik o‘zlashtirilishi (semantic borrowing) fagatgina tarjima
asosida emas, balki kognitiv model va diskursga moslashish orqali ro‘y bermoqda.

Masalan, “startup”, “fintech” yoki “outsourcing” kabi birliklar bevosita innovatsion-
iqtisodiy kontseptlarni ifodalaydi. Ular o‘zbek tilidagi mavjud ekvivalentlar bilan to‘la
almashtirilmaydi, chunki bu anglisizmlar o‘zlari bilan birga butun madaniy-kognitiv kontekstni
olib kiradi. Shuning uchun ham ularning shakllanishi oddiy leksik kompensatsiya emas, balki
diskursiv integratsiya holatidir.

Shuningdek, iqtisodiy anglisizmlar fonetik va morfologik jihatdan o‘zbek tiliga
moslashish jarayonida “moslashgan anglisizmlar” (adapted Anglicisms) qatlamini hosil
qiladi. Bunda “brend”, “leazune”, “kontent” kabi birliklar mahalliy talaffuz va grammatik shakllar
bilan uyg‘unlashadi. Bu holat struktural tilshunoslik nuqtayi nazaridan universal til
tizimlarining qabul qiluvchanligi va barqarorligining nisbiy xarakterini ko‘rsatadi.

Ushbu omillar, alohida va majmuaviy tarzda, o‘zbek tilining zamonaviy iqtisodiy
leksikasida yangi qatlam - “ragamli iqtisodiy leksik blok” ni shakllantirmoqda. Bu esa til tizimini
postindustriyal paradigma doirasida o‘zgaruvchan va moslashuvchan hodisa sifatida talgin
qilish zaruratini tug‘diradi.

Xulosa.

Xulosa qilib aytganda, iqtisodiy anglisizmlar — bu o‘zbek tilida nafaqat tashgqi
ko‘rinishda, balki ichki semantik-harakat mexanizmi bo‘yicha ham innovatsion xususiyatga ega
bo‘lgan birliklardir. Ular lingvistik taraqqiyotning global integratsiyalashgan bosqichida yuzaga
kelgan, til siyosati, kommunikativ ehtiyoj va sotsiomadaniy kodlar bilan bevosita bog'liq
murakkab til hodisasidir.

